
BAGAIMANA 
MENGGUNAKAN 
PANDUAN DOA 
INI

Cara ini menggunakan akronim atau kata singkat dalam
Bahasa Inggeris P-R-A-Y, yang maksudnya DOA.

Pause (Berhenti sejenak) dan berdiam;
Rejoice (Bersukacita) Memuji dengan Mazmur dan Reflect
Merenung atas Alkitab;
Ask (Minta) dalam doa syafaat agar Allah campur tangan;
Yield (Serahkan) kepada kehendak-Nya dalam hidupmu.

JEDA

Diamkan diri
secara sengaja

Luangkan masa untuk bertenang semasa anda
mempersiapkan diri sebelum anda memasuki waktu doa ini. 
Bernafas secara mendalam, diamkan diri dan sambutlah
Roh Kudus semasa anda masuk ke dalam hadirat Kudus 
Allah.

berhenti 
seketika

RENUNGAN

Membaca dan 
merenung

Perlahankan. Luangkan masa untuk mendengar firman Tuhan 
sebelum kita bercakap dengan-Nya. Apakah yang Dia katakan dari 
Firman-Nya? Baca, renung-renungkan dan berehatlah dalam 
hadiratNya. Marilah kita mendekatkan diri kepada Dia yang kita 
kasihi, kerana Tuhan terlebih dahulu mengasihi kita.

MENDENGAR 
FIRMAN TUHAN

1 Yohanes 4:7-8 AVB

AYAT 
MINGGU 
INI

“Saudara-saudara yang kukasihi, marilah kita kasih-

mengasihi kerana kasih itu datang daripada Allah. Sesiapa 

yang kasih-mengasihi lahir daripada Allah dan mereka 

mengenal Allah. Sesiapa yang tidak mengasihi sesama 

manusia tidak mengenal Allah kerana Allah itu kasih."



MENDENGAR 
FIRMAN TUHAN

MAZMUR 15

1 Ya Tuhan, siapakah yang boleh tinggal di khemah suci-Mu? Siapakah yang boleh duduk di bukit suci-Mu?
2 Orang yang hidup tulus dan mengamalkan kebenaran serta berkata benar dalam hatinya,
3 Orang yang lidahnya tidak memfitnah,
dan tidak berbuat jahat kepada orang lain juga tidak mencela temannya,
4 Orang yang membenci mereka yang berkelakuan keji dan menghormati mereka yang takut akan Tuhan,
orang yang tidak berganjak daripada sumpahnya meski memudaratkan dirinya,
5 Orang yang tidak mengambil bunga daripada pinjaman wangnya
dan tidak makan suap untuk menghukum mereka yang tidak bersalah.
Orang yang melakukan semua ini tidak akan goyah.

AVB

SIAPAKAH YANG BOLEH DUDUK DI BUKIT SUCI-MU?



SIAPAKAH YANG BOLEH DUDUK DI BUKIT SUCI-MU?

Yang dikasihi di dalam Kristus, rasul Yohanes mengingatkan kita tentang perintah Tuhan bahawa barangsiapa
yang mengasihi Allah juga mesti saling mengasihi. Dengan demikian, Tuhan Yesus Kristus kita telah
mengamanahkan kepada kita kerja yang lebih besar, iaitu untuk mengasihi musuh kita. Jika kita tidak mampu
saling mengasihi, bagaimanakah kita boleh mengasihi musuh kita ataupun mengakui bahawa kita mengasihi
Allah? Untuk menyatakan sedemikian memerlukan kita mengasihi yang susah dikasihi. Ya, sememangnya
terdapat “kelompok durian" di kalangan saudara kita dalam Kristus yang berduri di luar, tetapi amat indah di
dalam! Marilah kita cuba berjalan dengan setia serta hidup seperti apa yang kita percaya dan akui.
Sememangnya, pekerjaan doa syafaat merupakan kerja yang penuh kasih. Ini kerana sewaktu kita berdoa untuk
musuh kita serta mereka yang susah dikasihi, Allah bekerja secara luarbiasa untuk menyelamatkan mereka dari
gerbang neraka dan menukar mereka secara luarbiasa. Adakah sesiapa yang telah menguris hati anda? Ampuni
dia dan doakan dia. Berkati dia dengan semua yang baik. Semoga Tuhan sentiasa menunjukkan Diri-Nya kepada
anda sedangkan anda berhasrat untuk bersama-sama dengan-Nya.



DOA 
PERTAUBATAN 
DAN PENYUCIAN

“Tetapi jika kita
mengakui dosa kita
kepada Allah, Dia akan
menepati janji-Nya dan 
berlaku adil. Dia akan
mengampunkan dosa
kita dan menyucikan
kita daripada segala
kesalahan. ”
– 1 Yohanes 1:9 AVB

c

Bapa Syurgawi, kita mengakui bahawa kita seperti “durian” dari luar: berduri
dan menyakiti orang lain. Tuhan Allah, kita bertaubat dan serahkan diri
sepenuhnya ke dalam tangan-Mu yang penuh kasih. Hancurkan hati kita, ya
Allah, agar kemayan Kristus dapat menembusi dan menyentuh hati kita.
Sentuhlah bara suci-Mu pada bibir kita, agar lidah kita digunakan hanya untuk
menyatakan kebenaran dalam kasih dan secara lemah lembut, dan berdoa
untuk mereka yang tidak mampu berdoa untuk diri sendiri dan memerlukan
campurtangan Engkau. Bapa, kita berdoa sewaktu kita mengisytiharkan kasih
kita terhadap-Mu, bahawa kata-kata kita sepadan dengan perbuatan kita.
Pimpinlah kita untuk berjalan dengan lurus dan melakukan apa yang betul,
agar kita dapat bersama-sama-Mu sepanjang hidup kita. Di dalam nama Yesus
kita berdoa, AMIN.



MENYEMBAH

PUJIAN DAN 
KESYUKURAN

“Kita tahu dan yakin

sepenuh hati bahawa

Allah mengasihi kita. 

Allah itu kasih. Sesiapa

yang sentiasa mengasihi

sesama manusia tetap

ada di dalam Allah, dan 

Allah tetap di dalam dia.”

- 1 YOHANES 4:16 AVB

Bapa Syurgawi kita yang penuh kasih, kita berterima kasih atas rahmat dan belas
kasihan-Mu, kerana Engkau tidak menghukum kita dengan sewajarnya. Engkau
sungguh panjang sabar dengan kita, dan kerinduan hati kita adalah untuk
bersama-sama-Mu sepanjang hidup kita, semoga kita akan tinggal di dalam
rumah Engkau seumur hidup kita, melihat keindahan Tuhan dan tinggal di
dalam rumah suci-Mu. Engkau menguatkan dan mendorong kita, dan
mendukung kita sewaktu kita kecewa. Engkau tetap menopang kita dengan
janji-janji-Mu serta hadirat-Mu. Engkaulah Perisai dan Batu Karang kita pada
waktu yang mencabar. Kepada mereka yang percaya kepada-Mu dan berjalan
dengan tulus, mereka akan diberkati. Tolonglah kita berjalan dengan tulus,
melakukan perbenaran, dalam penuh kebenaran, kerana Engkau Maha Kudus.
Di dalam nama Yesus kita berdoa, AMIN.



Cadangan Lagu Pujian Pembukaan

SUCI, SUCI, SUCI!

10Untuk Edaran Persendirian Sahaja

Link: https://youtu.be/WOEov5bEpio

Suci, suci, suci!
Tuhan Mahakuasa
Dikau kami puji
Di pagi yang teduh
Suci, suci, suci!
Murah dan perkasa
Allah Tritunggal
Agung namaMu

S’gala pujian bagiMu
Seg’nap nafas muliakanMu
Surga bumi kan berseru
Kuduslah Tuhan namaMu



BERMINTA

Pakailah perkataan sendiri sewaktu berdoa sambil
berhenti sejenak apabila merenungkan cadangan
doa berikut sebagai panduan doa anda yang boleh
membantu membina keyakinan diri dalam kehidupan
doa peribadi anda – dalam mengejar hadirat Allah, 
secara peribadi dan secara kumpulan. Anda bebas
memilih perkara doa serta menambah atau menukar
perkataan dalam senarai doa ini.

DOA SYAFAAT

Inilah masa untuk Meminta, Mencari
dan Mengetuk.



NYATAKAN 
KEMENANGAN YESUS
• Nyatakan kemenangan di 

dalam nama Yesus yang 
berkuasa yang berwibawa, 
untuk menyucikan
suasana rohani, atas
setiap rancangan politik
yang jahat agar kesemua
akan terbongkar dan 
dihapuskan.

• Untuk menghancurkan
tembok-tembok sistem
politik, pejabat awam, dan 
ekonomi yang rosak, agar 
pendedahan atas kes-kes
rasuah akan disiasat
dengan betul agar 
keadilan dan kebenaran
ditegakkan.

SISTEM 
PENGHAKIMAN ADIL
• Menegakkan hakim-hakim 

supaya tidak berat sebelah; adil, 
kuat, berani, bijaksana dan jujur. 

• Untuk mengalahkan rancangan
jahat yang disengajakan untuk
menyalahgunakan atau
menangguhkan prosiding, 
elakkan pendakwaan dan 
memanipulasi penghakiman
mahkamah atas tuduhan rasuah.

• Undang-undang yang tidak
memanfaatkan tidak dibenarkan
digubal

• Agar amalan rasuah akan
dihapuskan dari 3 tiang utama
sistem keadilan jenayah: 
penguatkuasaan undang-
undang, sistem pentadbiran
mahkamah dan sistem penjara
dan pemulihan

PENTADBIRAN 
KERAJAAN YANG CEKAP
• Doakan agar kehendak Allah 

dan kerajaan-Nya akan terjadi
di Malaysia. 

• Untuk melantik menteri dan 
penjawat awam yang 
berkebolehan dan berwibawa

• Mengemaskan Kabinet dan 
mengawal perbelanjaan
kerajaan.

• Ahli pejabat awam yang 
mempunyai roh yang 
cemerlang di dalam semua hal
untuk melakukan yang terbaik
untuk rakyat dan negara. 

• Memperbaharui dasar-dasar
yang berasaskan perkauman
di pejabat awam agar negara 
ini dapat mengalami
perkembangan ekonomi dan 
sosial yang pesat dan adil.

1. PEMULIHAN NEGARA 

PEMBAHARUAN 
SISTEM PENDIDIKAN

"Pertama-tama aku menyeru supaya permohonan, doa, syafaat dan kesyukuran dinaikkan untuk semua manusia – untuk
raja-raja dan semua yang memegang kuasa, supaya kita hidup aman tenteram, salih dan penuh hormat. Inilah yang baik
dan diredai oleh Allah Penyelamat kita yang berkehendakkan semua manusia diselamatkan dan mengetahui apa yang
benar." - 1 Timotius 2:1-4 AVB

• Pembaharuan sistem
pendidikan agar tidak terlalu
berlandaskan keagamaan
yang diterapkan secara halus
di sekolah-sekolah awam.
• Memperbaharui dasar-dasar

yang memanfaatkan para 
pelajar supaya mereka
mampu bersaing dan berjaya.
• Lebih ramai calon-calon yang 

layak berkhidmat menjadi
pendidik supaya dapat
menyumbang dalam
pembinaan bangsa dan 
mendidik generasi pelapis
yang mahir.
• Pemilihan dan pelantikan

guru-guru secara adil
berdasarkan kelayakan dan 
kebolehan tanpa mengambil
kira bangsa dan agama. 



Doakan agar gejala
rasuah dan ketamakan
akan berakhir, di mana 
kedua-duanya menjadi
punca pembalakan yang 
tidak terkawal serta
kegagalan perancangan
bandar yang baik dan 
teratur. Doakan kerja
pembaikan yang sedang
berlaku.

2. PEMULIHAN DAN BINA SEMULA

13

MENJAGA 
CIPTAAN ALLAH & 
PEMULIHAN DARI 
BANJIR 

KESYUKURAN –
SITUASI DOKTOR 
KONTRAK

Doakan pekerja barisan
hadapan akan tabah
dan hospital-hospital 
sedia menerima pesakit
baru. Doakan agar 
gelombang varian Covid 
Omikron dapat
dihentikan, dan orang 
awam akan
divaksinasikan dan akan
memainkan peranan
menghentikan
perebakan virus ini. 

MEMERANGI 
GELOMBANG 
OMIKRON

KOS KEHIDUPAN 
YANG SEMAKIN 
MENINGKAT Perusahaan Kecil dan 

Sederhana (SME), 
perniagaan, dan restoran-
restoran masih menghadap
cabaran untuk menjanakan
pendapatan sedangkan
mereka dilanda hutang
yang meningkat. Doakan
mereka yang sedang
menganggur agar mereka
dapat mencari kerja yang 
baru. Doakan agar mereka
tabah menghadapi cabaran
yang akan datang. 

PEMULIHAN 
PERNIAGAAN

Gaji yang tidak mencukupi
serta inflasi yang 
mendadak dan harga
barangan harian yang 
melambung menyusahkan
kehidupan rakyat dan 
membangkitkan perasaan
ketidakpuasan sedangkan
negara bergelut dengan
pandemik ini yang tiada
kesudahannya. Doakan
agar rumahtangga dapat
bertahan. 

Kita bersyukur kerana 
ada 8,686 jawatan tetap
disediakan kepada
pegawai perubatan, 
doktor gigi, dan ahli
farmasi dari sekarang
hingga 2025, dengan
4,186 jawatan terbuka
untuk 2022. Doakan
agar semua pegawai
perubatan kontrak akan
dilayan dengan adil.



Doakan agar sistem pembankan
akan tetap kukuh walaupun
terdapat beberapa sektor
terkesan oleh pandemik, seperti
pembangunan hartanah,
pelancongan dan perhotelan,
dan ini mungkin menjejaskan
kestabilan bank. Doakan agar
Bank Negara dapat menangani
kadar inflasi, kadar faedah,
matawang Ringgit dan rizab
antarabangsa wang AS$.

3. HAL KESELAMATAN NEGARA

Doakan campurtangan Allah
atas PRN Johor yang mungkin
menjadi pemangkin kepada
PRU15. Doakan calon-calon
yang amanah akan diundi agar
keamanan dikekalkan. Doakan
kebijaksanaan dan
perlindungan kerana PRN akan
dijalankan di tengah-tengah
gelombang varian Omikron.
Doakan agar orang ramai akan
mengundi dengan bijak.

PERLINDUNGAN 
SEMPADAN SABAH

PRN NEGERI JOHOR

Doakan keselamatan atas
sempadan Sabah daripada
pengganas pada ulangtahun
ke-9 ini yang bermula pada 11
Februari 2013 di Tanduo,
Lahad Datu, oleh kerana
persengketaan tentang garis
sempadan. Doakan
kemakmuran Sabah kerana
ekonominya bergantung pada
industri pelancongan.

Doakan perlindungan daripada
gangguan dalam rantaian
bekalan makanan yang
mungkin mencetuskan krisis
struktur yang mendalam dalam
pelbagai aspek ekonomi.
Doakan juga keselamatan siber
memandangkan peningkatan
penipuan dan penggodaman e-
dompet dan akaun bank.
Doakan perlindungan daripada
kecurian data.

SEKURITI MAKANAN 
DAN SIBER

MENGUKUHKAN 
SISTEM PERBANKAN



4. KEBANGKITAN GEREJA

Sebagai "garam dan terang
Yesus" melalui kesatuan
kita dalam Roh dan kasih
kita yang tulen antara satu
sama lain, semasa kita
melangkah keluar dalam
iman untuk melayani
sesama kita. Dalam iman, 
kita melayan mereka di 
sekeliling kita serta gereja
yang teraniaya.

Kebijaksanaan dalam
menghadapi cabaran baru
yang timbul daripada
pandemik serta bencana
alam dan sosial. Doakan
kebijaksanaan untuk
menggunakan teknoloji dan 
media sosial untuk
memperluaskan kerajaan
Allah. 

“Berdoalah dengan
bersungguh-sungguh
kepada tuan yang 
empunya tuaian itu
supaya menghantar
pekerja untuk menuai.” –
Matius 9:38 AVB 

Doakan agar para penuai
akan bangkit, dan setiap
gereja akan menjadi
gereja yang mengutus.

“…kerana rumah-Ku akan
disebut rumah doa bagi
segala bangsa.” – Yesaya
56:7 AVB Doakan agar 
persekutuan doa di 
gereja akan mengalami
kebangkitan rohani. 
Doakan agar gereja
Malaysia akan menjadi
rumah doa bagi segala
bangsa.

"...mereka akan Kubawa ke gunung-Ku yang suci dan akan Kuberikan kesukaan di dalam rumah doa-Ku.
Korban-korban bakaran dan korban-korban sembelihan mereka akan diterima di atas mazbah-Ku, kerana
rumah-Ku akan disebut rumah doa bagi segala bangsa." - Yesaya 56:7 AVB

BAGAI GARAM 
DAN TERANG

BERSEDIA 
MENGHADAPI 
CABARAN 

PEKERJA UNTUK 
MENUAI

GEREJA YANG 
BERDOA



5. MENJANGKAU KEPADA YANG SESAT 

Doakan 5 ahi keluarga, 
rakan sekerja, dan kawan-
kawan, agar mereka
mengenali Yesus Kristus
dan menerima
penyelamatan. Doakan
mereka setiap hari. Semoga
persahabatan anda dengan
mereka adalah ikhlas dan 
sengaja. Doakan agar setiap
keluarga akan mengenal
Yesus.

Berdoa untuk peluang dan 
campur tangan ilahi untuk
persahabatan, tindakan
kebaikan, perkongsian Injil
dan juga untuk
penyembuhan dari tangan
Tuhan.

Mengasihi orang lain dan 
mengambil berat terhadap
jiwa mereka tidak datang
secara semula jadi kepada
kita. Mintalah hati yang 
berubah untuk mengasihi
sebagaimana Yesus
mengasihi jiwa yang sesat.

Sehingga Yesus kembali, 
kita mempunyai tugas
yang belum selesai untuk
memberitakan Injil dan 
menjadikan semua
bangsa murid-muridNya, 
memandangkan Allah 
sedang bekerja untuk
menyempurnakan misi
penyelamatan-Nya.

"Tuhan bukannya lengah menepati janji, seperti sangkaan sesetengah orang, tetapi amat bersabar dengan 
kita, kerana Dia tidak mahu seorang pun binasa dan Dia ingin semuanya bertaubat." - 2 Petrus 3:9 AVB

DOA-UNTUK-5 CAMPUR TANGAN 
TUHAN 

UNTUK MENGASIHI 
SEPERTI YESUS 
MENGASIHI 

PENYEMPURNAAN 
“MISSIO DEI”



Kita memperingati ulangtahun ke-5 penculikan Pastor Raymond Koh pada bulan
Februari ini, yang berlaku pada 13 Februari, 2017. Mari kita terus berdoa untuk
beliau, bersama-sama Joshua Hilmy dan Ruth Sitepu – serta aktivis Amri Che Mat,
agar mereka dapat ditemui, dan keadilan akan ditegakkan. Berdoa untuk pasukan
peguam mereka akan berdaya tahan dan bijak, sambil mereka gigih dalam
mengejar keadilan untuk keluarga-keluarga mereka. Doakan agar surat terbuka
kepada PM dan Ketua Polis Negara daripada keluarga-keluarga yang terlibat dan
sedang berkabung akan mendapat perhatian yang sewajarnya.

6. GEREJA YANG TERANIAYA

Korea Utara
Korea Utara sentiasa menduduki tangga pertama di dalam senarai World Watch
List dari Open Doors. Penganiayaan yang dialami amat dahsyat dan ganas.
Mengikuti Yesus bermakna menghadap risiko untuk dipenjarakan, dianiaya, dan
dibunuh. Biasanya, sebuah keluarga akan dijatuhkan hukuman yang sama
seperti orang yang diberkas. Doalah agar Allah akan menyertai mereka yang
percaya, untuk menguatkan mereka dan memenuhi mereka dengan harapan,
agar mereka dapat melihat pekerjaan Allah di dalam hidup mereka. Doakan agar
Kim Jong Un serta para pemimpin negara tersebut akan mengalami perubahan
dalam peribadi mereka, sewaktu berserempak dengan kuasa Allah, agar mata
rohani mereka akan terbuka dan melihat keindahan Injil serta kasih sayang
Kristus untuk mereka. Doakan agar umat Kristian akan tetap berani untuk
menginjili orang lain. Doakan kejayaan dan keselamatan rumah selamat di
negara China juga.

Raymond Koh Joshua Hilmy 
& Ruth Sitepu Amri Che Mat

Ulangtahun ke-5 Penculikan Pastor Raymond Koh 



7. DOA UNTUK ORANG YANG SAKIT, 
PELARIAN, KELUARGA, DIRI SENDIRI 

Mintalah Allah dalam
belas kasihan-Nya untuk
memulihkan mereka yang 
menghadapi cabaran agar 
mereka mengalami
kesembuhan penuh. 
Doakan agar penjaga
akan diberi kasih, 
kesabaran dan kekuatan
yang secukupnya. 

PENYEMBUHAN 
BAGI YANG SAKIT

Kita amat sedih mendengar
khabar tentang 2 orang 
pelarian kanak-kanak dari
Myanmar yang mati di 
Langkawi kerana termakan
makanan dari tong sampah. 
Semoga hati kita tergerak
untuk berdoa dan 
melakukan sesuatu secara
praktikal, sepertimana
Tuhan kita ingin kita
bertindak. 

PENDATANG DAN
PELARIAN

Doakan agar 
rumahtangga kita akan
menjadi kota kara misi
dan rumah doa. Doakan
Kolose 1:9-12, agar kita
layak diterima Tuhan dan 
menyenangkan hati-Nya 
dari semua hal, berhasil
melalui perbuatan baik
dan matang dalam hal-
ehwal rohani. 

PERLINDUNGAN 
UNTUK KELUARGA Untuk dipakai oleh Allah 

seperti D.L. Moody – di mana 
beliau menyerahkan diri
dengan sepenuhnya; 
seseorang yang sentiasa
berdoa; pelajar Alkitab secara
mendalam; rendah hati dan 
bebas daripada hal-ehwal
duniawi; dengan kerinduan
hati untuk menjangkau jiwa-
jiwa yang sesat; dengan kuasa
dari Allah.

DIRI SENDIRI

"Raja akan menjawab, 'Sesungguhnya, Aku berkata kepadamu, apabila kamu melakukannya kepada yang 
paling kecil antara saudara-Ku ini, ertinya kamu melakukannya kepada-Ku.'" - Matius 25:40 AVB

DOA 
SPONTAN 

Tambahlah
Doa Sendiri

Biar Roh Kudus memimpin anda untuk mendoakan
hal-hal lain yang muncul dalam hati anda pada 
musim ini, terutamanya hal yang berkait dengan
negara kita, serta hal-hal lain yang membebankan
hati anda sekarang.

MENYERAH DIRI
Semasa kita mengakhiri masa syafaat
ini, marilah kita menyerah sepenuhnya
kepada kehendak Bapa Syurgawi kita
untuk semua yang telah kita doakan, 
agar di mana sahaja Dia menempatkan
kita, kita yang telah diberkati akan
menjadi berkat kepada yang lain. 

DOA PENUTUPAN

DOA BAPA KAMI
Ya Bapa kami yang di syurga,
sucilah nama-Mu.
Datanglah kerajaan-Mu.
Terlaksanalah kehendak-Mu
di bumi sebagaimana di syurga.
Berilah kami makanan untuk hari ini.
Ampunkanlah kesalahan kami
sebagaimana kami mengampuni mereka yang 
bersalah terhadap kami.
Janganlah biarkan kami tergoda,
tetapi selamatkanlah kami daripada yang jahat.
Engkaulah yang empunya kerajaan, kekuasaan
dan kemuliaan selama-lamanya. Amin.

Mari kita menyatakan kedatangan KerajaanNya

- Matius 6:9-13 AVB



Cadangan Lagu Penutupan: 

JADIKAN AKU SALURAN BERKAT
1. Di dalam hidup berliku-liku,
Banyak yang keluh kesah,
B'ri terang-Mu di tempat g'lap itu,
Girangkanlah yang susah.

Jadikan aku saluran berkat, 
Dan pemancar kasih Kristus.
Jadikan aku O Jurus'laat
Saluran berkat bagi s'kalian.

2. Undangkanlah kasih-Nya yang murni
Yesus memb'ri ampunan
Yakinkan orang lain dengan bukti
Hidup yang penuh iman

3. B'rilah apa yang di b'ri padamu,
Kasihilah Tuhanmu, 
Genapkan s'luruh pelayananmu,
Tolong yang tak berdaya

Link: https://youtu.be/u1tjKKdoEeo

TETAPKAN HATI 
DALAM TUHAN

BERDIAM SECARA SENGAJA BUAT 
SEKETIKA, bernafas secara
mendalam, berterima kasih kepada
Allah atas hadirat-Nya, dan serahkan
segala suatu yang anda telah doakan
kepada-Nya.

LATAR BELAKANG DAN MAKLUMAT 

Panduan doa ini boleh 
disesuaikan untuk 
kegunaan anda sendiri. Ia 
boleh didapati dalam 
Bahasa Inggeris, Bahasa 
Malaysia dan Bahasa Cina.

Panduan doa ini juga 
dipakai oleh ahli-ahli 
jaringan Prayer United 
(Kesatuan Doa).

Jika anda ingin melanggan 
panduan doa mingguan ini 
atau jika anda mempunyai 
sebarang kesaksian atau  
perkongsian, sila hantar mesej 
kepada kami ke 
support@247prayerasia.com  

Untuk Melanggan

Emel: support@247prayerasia.com
Tempahan untuk Bilik Doa kami:
Petaling Jaya - Terry Law 
terry.law@247prayerasia.com
Putrajaya - Josie Paul 
josie.paul@247prayerasia.com

Hubungi Kami 

Panduan doa ini dilahirkan sebagai teman apabila sekatan pandemik bermula pada 18 Mac 2020. Hari ini, panduan doa ini telah digunakan secara 
individu, keluarga dan gereja juga, untuk menggalakkan dan memberkati supaya kita terus berdoa agar kerajaan Tuhan datang dan kehendak 
Tuhan dilaksanakan pada saat-saat yang tidak tertentu ini. Pada tahun 2022, kami telah memulakan format baharu ini yang kami harap akan 
membolehkan kalian menggunakan sumber ini di gereja secara bersemuka atau dalam talian. 

Diguna pakai oleh 
Prayer United 

Panduan Doa Yang 
Boleh Disesuaikan


